
Versalility”

Alhamdulillah Buletin Galeri Seni Merbok kembali dengan Edisi “Versatility” bagi bulan
Januari hingga Oktober 2023. Pembelajaran secara bersemuka telah dijalankan semula.
Sesi hybrid juga telah dikelolakan oleh Universiti Teknologi MARA bagi memenuhi
keperluan university seiring dengan keperluan semasa. Oleh yang demikian, Galeri Seni
Merbok, Kolej Pengajian Seni Kreatif UITM Cawangan Kedah telah menerima banyak
jemputan bagi mempergiatkan lagi pendedahan program-pragram di dalam Kolej

Pengaijian Seni Kreatif di UiTM Kedah serta Batik Merbok.

Sehubungan dengan itu, Kolej Pangajian Seni Kreatif, UTM Cawangan Kedah turut serta
dalam program-program terutama berbentuk ilmiah, penglibatan akademik yang
mendapat anugerah di dalam pertandingan bertaraf antarabangsa dan terus maju

dalam mencari ruang bagi memperkasakan Kolej Pangajian Seni Kreatif.

Diharap agar Kolej ini beroleh kejayaan yang berterusan di masa-masa akan datang

dan semoga bahan penerbitan ini mampu dimanfaatkan oleh seluruh warga kampus

UITM Cawangan Kedah.

SIRIH JUNJUNG SEBUAH KEINDAHAN SENI KREATIF
4 DALAM PERKAHWINAN MELAYU MODEN

Penulis:
Asrol Hasan

Perkahwinan di dalam budaya Melayu sangat kaya dengan adat dan
tradisi yang telah menjadi akar umbi sejak dari dahulu lagi. Adat |
memberi hantaran sirih junjung merupakan salah satu elemen yang |
penting dalam sesebuah majlis perkahwinan orang Melayu terdahulu.
la adalah salah satu cara untuk menunjukkan penghargaan dan
penyatuan sebuah keluarga baru di kedua-dua belah pihak. Sirih junjung
adalah sebuah ciptaan hiasan seni kreatif yang terdiri daripada bahan
utama iaitu daun sirih, bunga-bungaan dan pelbagai hiasan yang
diletakkan pada dulang, bekas atau junjung. lanya melambangkan
keindahan, penyatuan, dan pertemuan dua buah keluarga baru. Adat
dalam memberi hantaran sirih junjung ini melibatkan proses memberi
dan menerima, serta mempunyai simbolik yang sangat mendalam. Sirih ’

junjung merupakan elemen utama dan menjadi kepala (ketua) dulang h
hantaran kepada dulang-dulang yang lain.

Kebiasaannya, kedua-dua pihak akan menyediakan sirih junjung sebagai hantaran. Pengantin
lelaki akan menghantar sirih junjung kepada pengantin perempuan, dan sebaliknya. Ada juga dimana
hanya sebelah pihak lelaki sahaja yang memberi sirih junjung. Ini melambangkan simbolik
persetujuan dan penerimaan oleh kedua-dua pihak keluarga untuk menerima ahli baru dalam
keluarga tersebut. Dalam adat hantaran sirih junjung, setiap dulang sirih junjung mungkin
mempunyai sejumlah bahan yang berbeza, seperti daun sirih, bunga-bungaan, manisan, wang
ringgit, dan barang-barang lain yang melambangkan kemakmuran dan kebahagiaan. Adat memberi
hantaran sirih junjung ini tidak

hanya mempunyai makna tradisional, tetapi juga mengandungi unsur-unsur estetika dan nilai seni
yang unik dan tersendiri. Olahan dan penyusunan setiap junjung biasanya diberikan perhatian rapi
untuk mencipta penampilan yang cantik, menarik dan memberi simbolik keindahan sebuah
rumahtangga yang hendak dibina. Dalam perkahwinan Melayu, adat-adat seperti ini
memainkan peranan penting dalam menghormati budaya dan adat tradisi dahulu. Walaupun tradisi
ini masih dikekalkan sehingga kini, ia juga boleh mengalami sedikit variasi bentuk dan olahan yang
lebih moden, segar mengikut tempat dan keluarga yang terlibat.

Sirih junjung adalah gabungan elemen-elemen seni dan budaya dalam hiasan yang mempunyai
ciri-ciri khusus. Diantara cara-cara dimana seni dan budaya digabungkan dalam konsep sirih
junjung adalah komposisi estetika dimana sirih junjung melibatkan penyusunan yang sangat estetik,
dengan perhatian terhadap harmoni warna, tekstur, bentuk dan gaya. Setiap unsur diatur dengan teliti
untuk mencipta tampilan yang indah dan menarik. Selain itu simbolik budaya menjadikan setiap
unsur dalam sirih junjung mempunyai makna yang tersendiri dalam budaya Melayu. Daun sirih,
bunga-bungaan dan hiasan lain melambangkan kebersamaan, keindahan, kebahagiaan, dan
pertemuan keluarga. Sirih junjung adalah warisan tradisional yang memartabatkan budaya Melayu.
Karya seni ini mengekalkan ciri-ciri yang diwarisi dari generasi ke generasi, mencerminkan identiti
dan warisan budaya. Meskipun mengandungi elemen tradisional, kreativiti moden dalam hiasan sirih
junjung juga memberi ruang kepada keunikan sebuah karya sirih junjung.

Kreativiti olahan dengan pelbagai warna, bentuk, dan tekstur memungkinkan pengantin dan
keluarga untuk menunjukkan ciri-ciri peribadi mereka. Penglibatan kreativiti, seni dan budaya
dalam sirih junjung membantu meneruskan kelestarian warisan budaya kepada generasi akan datang.
lanya dapat menjaga kesinambungan tradisi dan menghargai nilai-nilai yang dipegang teguh oleh
masyarakat Melayu terdahulu agar tidak hilang dengan arus kemodenan.

Sirih junjung moden adalah suatu interpretasi yang lebih kontemporari dari tradisi asal sirih junjung
dalam budaya Melayu. la mempertahankan elemen-elemen tradisional sambil menggabungkan
unsur-unsur moden yang lebih kreatif. Sirih junjung moden adalah contoh bagaimana warisan budaya
dapat dihidupkan dalam bentuk yang lebih segar dan sesuai dengan perkembangan semasa. Namun,
penting untuk masih mengekalkan dan menghormati nilai-nilai dan simbolik yang mendasari tra-
disi sirih junjung dalam segala adaptasi moden. Sirih junjung mMmoden akan mempunyai reka bentuk
yang lebih kreatif dan berinovatif termasuk dalam bentuk, struktur, dan susunan setiap olahan kom-




ponen. Sirih junjung Moden memungkinkan dalam penggunaan warna-warna yang lebih berani dan
cerah, termasuk warna-warna moden contohnya seperti merah cili, biru keunguan, atau hijau zamrud.
Selain daun sirih, sirih junjung moden mungkin menggunakan bahan-bahan alternatif seperti kertas,
kain, atau bahan sintetik dalam hiasannya. Penggabungan teknologi seperti pemodelan 3 dimensi
dan pencetakan 3 dimensi boleh juga digunakan untuk mencipta hiasan yang lebih kompleks dan
berstruktur. Dalam penyusunan dan olahan hiasan, sirih junjung moden boleh menggabungkan
elemen-elemen seperti kaca, logam, dan aksesori moden untuk memberikan penampilan yang
lebih kontemporari. Walaupun mempertahankan simbolik tradisi asal, sirih junjung moden boleh
diperkemakan atau disuntik dengan makna-makna tradisional agar dapat berhubung dengan
konteks masa kini. Dengan cara ini sirih junjung moden boleh membawa unsur-unsur tradisional
ke dalam dunia moden dengan cara yang lebih berinovatif dan menarik.

